
Shkurtore

Né fillim té dhjetévjetéshit té dyté té shekullit XX, lufta e popullit
shqiptar pér clirim nga robéria shekullore osmane kishte arritur pikén
kulminante. Né anén tjetér shtetet fqinjé po intensifikonin lojén e tyre té
politikés grabitqare. Né kohén, kur kryengritésit shqiptaré po béheshin
gati té kurorézonin rezultatet e luftés sé tyre shekullore pér clirim,
bashkim dhe formim té shtetit etnik shqiptar, Serbia, Mali i Zi dhe
Greqia, té shtyra nga Rusia, hyné né luft¢ me Perandoriné e dérmuar
Osmane, pér té realizonin synimet e tyre grabitqare ndaj tokave
shqiptare. Kjo politiké pérfshiu edhe ndérrimin e kombésisé dhe té fesé.

Fjalét celésa: Rugové, lufté, shqiptaré, Mali i Zi, ndérrimi i fesé, dhuna.

Luftérat ballkanike t€ késaj kohe pasqyrojné mé sé miri kéto
synime grabitgare t€ fqinjve ndaj viseve etnike shqiptare. Rezistenca e
popullsis€ shqiptare ndaj pushtuesve t€ rinj po béhej, por jo né masén qé
t’1 pérgjigjej ushtrisé s€ organizuar serbe e malazeze. Planet dhe g€llimet
e qarqgeve té kétyre pushtuesve ishin shumé djallézore. Ata né fillim,
proklamonin se po zhvillojné lufté kundér pushtuesit osman dhe pér
clirimin e popujve té tjeré t€ Ballkanit. N€ t&é vértet q€llimi i tyre ishte
pushtimi dhe okupimi i sa mé shumé tokave shqgiptare. Késhtu, me
ekspeditat e tyre famékéqgia pushtuan vise té téra etnike shqiptare, duke
filluar nga rrethi i Podujevés, ai i Plavés e Gucisé, i Kumanovés e deri né
até t€ Strugés e Ohrit.

Me pushtimin e Plavés dhe té Gucisé, forcat malazeze marshuan
né dy drejtime. Veshovigi me brigadén e tij u ngjit né Bogé dhe, mé 30

tetor 1912, sulmoi Pllogicén. Ai né rrugétimin e tij luftarak hasi né
rezistencén shqiptare gjaté sé cilés ushtria pushtuese béri krime té rénda
ndaj popullatés civile shgiptare. Né& anén tjetér, gjenerali Vukotiq me
njésité e tjera ushtarake, ia kishte mésyré Pejés.

Depértimi i ushtrisé sé Vukotiqgit (data duhet: 22-30 tetor 1912)né
Rugové u kthye né njé hakmarrje tjetér té pérgjakshme, ku prinin
Vasojeviqét. Pak shtépi té fshatrave té késaj krahine té pastér etnike
shqiptare mbetén né kémbé. Zhujé Veseli, vojvodé i Patrikanés sé Pejés,
familja e té cilit e kishte ruajtur kété faltore brez pas brezi, iu kishte lutur
serdarit Vukotiq t'i kursente fshatrat Reka e Allagés, Shtupeqi i Madh
dhe i Vogél, gé t& mos u vihej zjarri shtépive dhe barit t& thaté.*® Lutja e
tij jo vetém gé nuk u mor né doré, por ai, pér punén gé kishte béré né
ruajtjen e Patrikanés me besén shqiptare né kété rast do té shpérblehet me
syrgjynosjen e tij né Nikshig.

Se ¢’pésoi popullsia e Rugovés nga ushtria malazeze shihet mé sé
miri nga biseda qé mis Durham kishte zhvilluar né Cetiné me sekretarin e
komandantit Vukotig. Pasi foli pér géllimin e politikés sé Malit té Zi qé
t'1 higte qafe t& gjithé myslimanét dhe t’i kolonizonte trojet shqiptare,
bashkébiseduesi ia priti me dalldisje: “Pér shembull, ne vramé t€ gjithé
burrat e fisit t¢é Rugovés. Ne i mposhtem ata dhe pastaj cdonjérin e
therém me shpaté. Ju siguroj se nuk mbeti asnjé gjalle”'®®. Dhe kur
anglezja i shfagi neveri té thellé pér masakrimin me gjakftohtési té
njerézve duarthaté t€ zéné robér, malaziasi bértiti: “Por ata jan€ bisha,
kafshé t&€ egra. Kemi béré shumé miré.” Sipas tij, malazezét kudo po
vendosin “drejtésing€”. “Fémijét e t€ vraréve do té€ dérgohen né shkolla
serbe”, késhtu qé€ sllavizimi do t€ kryhej shpejt, gjuha shqipe do té
ndalohej pa vonuar.’®® Fliste késhtu i térbuar zyrtari ushtarak malazias pa
e pyetur fare dhe késhtu po zbulonte veprimet kriminale dhe planet e
shtetit té tij, té cilat né bisedé i vlerésonte si veprime demokratike.

Té dhénat e burimeve arkivore dhe té literaturés malazeze pér
numrin e viktimave té masakrés sé Rugovés, né kété periudhé kohore

198 Zekeria Cana, Gjenocidi i Malit te Zi mbi popullin shqiptar 1912-1913, Prishting,

199 Edith Durham, Brenga e Ballkanit dhe vepra te tjera pér Shqiperine dhe shqiptarét,

jané fare té pakta, dhe joreale. Qéllimet kryesore té asaj ploje ishin
mbjellja e tmerrit dhe thyerja e moralit té shqgiptaréve né viset e tjera té
tyre etnike. Shembull eklatant i kétij reflektimi éshté rasti i parisé dhe
bejleréve té Pejés me Sefedin Mahmutbegollin né krye. Ata e ngritén
flamurin e bardhé té dorézimit dhe shkuan te Vukotigi né Patrikanén e
Pejés, ku ishte shtabi i ushtrisé dhe aty Sefedin Begu vuri nénshkrimin né
aktin e kapitullimit t& qytetit t& Pejés.®*

Nga hyrja e ushtrisé malazeze né Plavé e Guci, né Sanxhak, né
Rugové dhe né Rrafsh té Dukagjinit, kéto vise kishin statusin e tokés sé
okupuar, gjithnjé deri né shpalljen e aneksimit té tyre né néntor 1913, kur
edhe u vendos sistemi ushtarako-policor i administrimit.?®> Kéta pushtues
zbatimin e politikés shfarosése e hegjemoniste ndaj shqiptaréve, djegien
e fshatrave, masakrimin e banoréve, plackitjen e pasurisé dhe grabitjen e
pronave e vlerésonin veprim té arsyeshém. Pra, platforma e pushtuesve
sllav pér shqiptarét dhe viset e tyre bazén e mbéshtetjes e kishte te
“Projekti” (“Nacertania”) e IlijaGarashaninit, qé parimin bosht gjithashtu
e kishte: serbizimin me ¢do ¢mim,?® t& popullates etnike shqiptare. Né
kété frymé vepronte edhe pushteti okupues serb. Inspektori i Policisé
serbe né Shkup, Mihajlo Ceroviq i kércénonte e shantazhonte shqiptarét,
duke u vérsulur ndaj tyre se: “do t'u shkurtoj kémbét e kryet po t€ mos
béhen serb&”.? Me késo e veprimesh té ngjashme “demokratike” té
fginjve té tyre serbo-malazez, pérballeshin shqiptarét né trojet e tyre
etnike gjaté viteve 1912-1913.

Menjéheré pas pushtimit té viseve shqiptare ata vazhduan me
zbatimin e masave t€ dhunés s€ paparé me gellim t€ shtimit t€ presioneve
ndaj popullatés shqiptare, q€ ajo t€ shpérngulej né Perandoriné Osmane,
Shqipéri apo diku tjetér. Pér veprime té tilla té presionit ishin trajnuar
edhe ushtarét e thjeshté malazez. Pér kéto veprime flet edhe prifti
shqiptar katolik Zef Mark Harapi, bashkékohés i kétyre ngjarjeve: “Maa

201 B|Ip, Originalna dokumenta; Kontrata ndérmijet brigadierit Janko Vukotiq dhe
Sefedin Mahmutbegollit, 16/29.X. 1912.

%02 Branko Babig, Politika Crne Gore u novo oslobodjenim krajevima, Titograd, 1984,

203 Marenglen Verli, “Nagertania” e Garashaninit- baza e programit t& “Serbisé sé
Madhe”, Studime historike, nr.1-14, 1997, Tirané, 21- 29.

204 Perlindja e Shqipéniés, “Barbarizmat serbe, greke, malazeze”, nr. 9, Vloné, 28/10

e shpeshta e t'pvetunave gi bashin malazezté ishte: “Turgina” ?- a jee
turk? e kush i peérgjigjte:- po- i pérvishnin e i sillnin shpinén; me i pasé
pérgjigje:- Kkatolik- e ktheshin:- svejedna, nji fejet-; me i pas thané:-
serbjan- ja pritte:- “brate”-vllaa-.>>> Mund té& kuptohet porosia e kétij
veprimi bastard.

Té gjitha veprimet e tilla kishin njé qéllim té pérbashkét qé kéto
vise t€ shpopullohen nga elementi shqiptar dhe menjéheré t€ popullzohen
me elementin sllav, dhe késhtu té dilnin para komisioneve ndérkombétare
me “fakte” se kéto vise ishin sllave e jo shgiptare.’®® E vérteta ishte krejt
tjetér, dhe kjo vértetohet edhe nga t€ dhénat serbe t€ késaj kohe. Késhtu,
sipas njé raporti t& Sava Memedoviqit, komandantit t¢ xhandarmérisé né
Gjakové, ky lokalitet né néntor té vitit 1912 kishte kété pérbérje té
popullsisé: 10554 katoliké, 687 ortodoks, t€ tjerét ishin myslimané
(71152- shqiptaré).?®” Shkrime e dokumente t& ngjashme me késo t&
dhénash, ka me bollék né arkiva dhe né shtypin e kohé&s g€ vértetojné
kété realitet.

Eshté e vérteté se populli shqiptar né té kaluarén éshté pérballur
me shumé té kégija té pushtuesve té ndryshém. Né té shumtén e rasteve
edhe shtetet fqinjé kané béré pérpjekje dhe veprime té shumta kriminale
ndaj tyre. Ndér veprimet e tilla ishin edhe: pengmarrja dhe ndérrimi me
dhuné i fesé dhe kombésisé. Pérballje me veprime té tilla shqiptarét patén
edhe né vitet e para té dhjetévjetéshit té dyté té shekullit XX. Mizorive té
veprimeve kriminale té njésive ushtarake dhe té bandave té tjera té
armatosura serbe e malazeze shpeshheré u paraprinte pengmarrja e
prijésve dhe njerézve té cilét kishin ndikim e autoritet né masat e asaj
popullate. Né té shumtén e rasteve pengjet trajtoheshin si robér lufte dhe
me jetén e tyre béheshin shantazhe ose kushtézime té ndryshme. Né
rastet e shumta, kur pushtuesi nuk arrinte synimet, ata vriteshin,
masakroheshin ose torturoheshin réndé. Zakonisht atyre u pritej koka dhe
ajo dérgohej tek prijésit e tyre si trofe lufte.

2057ef Mark Harapi, Ditt e trishtimit n"Peje e nder rrethe/1912- 1913, (dorshkrim i
botuar nga Dr. Stefan Qapaliku, Tirané, prill 2004,42.

2Haki Kasumi, Konverzimi i shqiptaréve si masé pér shkombétarizim dhe zhdukje,
Jehona nr. 6, 1993, Shkup.

7_iman Rushiti, Rretanat politioko- shogérore né Kosové 1912- 1918, Prishting, 1986,
f. 38.

Pér té ndaluar dhe penguar kéto veprime makabre, individé dhe
organizata té ndryshme humanitare ané e mbané globit reaguan né forma
té ndryshme.

Nga gjysma e dyté e shekullit XIX u hartuan dhe u miratuan edhe
dokumente sipas té cilave shtetet dhe palét ndérluftuese obligoheshin pér
trajtim human té pengjeve dhe robérve té luftés. Dokumente té kétyre
pérmbajtjeve jané: Deklarata e Brukselit e vitit 1874; Rregullorja e Hagés
e vitit 1907; dhe Konventa e Gjenevés e vitit 1924 e té tjera. Sipas té
gjitha kétyre akteve ndérkombétare, pengjet dhe robérit e luftés gézojné
statusin e personave té mbrojtur. Sé kéndejmi ¢do akt i dhunés, i torturés
dhe i vrasjes sé tyre konsiderohet krim kundér njerézimit dhe gjykohet
sipas té drejtés ndérkombétare. Nga shumica e shteteve té botés, aktet e
tilla juridike me karakter ndérkombétar jané nénshkruar, por kéto ishin
dhe jané obligative edhe pér shtetet jonénshkruese.

Né rastin toné konkret pér temén né shqyrtim, dukuria e
pengmarrjes dhe e robérve té luftés né té gjitha viset etnike shgiptare
ishte prezente dhe gjendja ishte shumé e réndé.

Nga pushtuesit serbé e malazez ende pa filluar luftérat
ballkanike, ishin hartuar edhe plane pér zénien dhe marrjen peng té
personaliteteve té dalluara shqiptare, pérmes té ciléve mé voné do té
bénin shantazhe dhe kushtézime té ndryshme. Késhtu, u veprua gé né
fillim té Luftés sé Paré Ballkanike. Ushtrité serbe dhe malazeze, né
fushatén e luftés pushtuese né viset e pastra etnike shqiptare, pérveg
vrasjeve, djegieve dhe plackitjeve, zbatuan edhe masén e marrjes peng té
personaliteteve té dalluara gé kishin ndikim né popullatén vendése.
Zbatimin praktik té késaj mase, ushtria serbe e kishte filluar me marrjen
peng té 13 prijésve té shquar shqiptaré né néntor té vitit 1912 né rrethinén
e Shkupit. Né mesin e kétyre robérve té luftés ishin edhe Hasan Prishtina,
Idriz Seferi me t& birin Kasumin dhe Jashar Pasha nga Peja®*%e té tjeré.
Ky grup i personaliteteve té dalluara shqgiptare u maltretua dhe u torturua
marrézisht dhe né fund dhunshém u dérgua né burgun famékeq té kalasé
sé Beogradit té njohur si Kalemegdan. Trajtimi i kétyre pengjeve ishte
jashté ¢cdo norme juridike dhe humane. U mbajtén té izoluar afér 6 muaj
dhe né fund u liruan me porosiné gé té mos punonin kundér pushtetit té

28pg aty, 132.

Serbisé. Sipas té gjitha gjasave lirimi i tyre u bé falé rrjedhave té
favorshme ndérkombétare pér politikén serbe.

Nga disa dokumente té komandés sé Armatés sé Treté Serbe, del
se planet ishin hartuar edhe pér zénien e Isa Boletinit, Bajram Currit e
shumé prijésve té tjeré shqgiptaré. Né kéto dokumente, shkohej edhe mé
tutje kur thuhej: “Do t€ ishte miré qé kéta, né rast se do té zihen, té varen,
sepse kjo do té ishte masa mé e miré pér t'i qeté€suar shqiptarét”. Kuadri
komandues i ushtrisé serbe, pas rezistencés sé shqiptaréve dhe pasuksesit
né Qafé té Zhurit dhe né Gryké té Morinés, arrin qé né fshatin Zhur té
zéné peng 37 shqiptaré. Té gjithé ata u dérguan né burgun e Prizrenit dhe
mbaheshin pér té ushtruar presion ndaj kryengritésve gé té mos
vazhdohej rezistenca. Ishte planifikuar té zihej edhe njé numér i madh
shqiptarésh nga fshatrat e tjera té Lumés. Né Kkété kohé gjenerali i
Armatés sé Treté Serbe, Jankovig i drejtohet me njé proklamaté
popullatés s¢ késaj krahine, ku pérveg tjerash, kérkoi t’i dorézojné ose sé
paku té tregojné ku ndodheshin Isa Boletini, Ramadan Zaskoci, Riza
Beu, Islam Spahiu dhe Bajram Daklani, si dhe urdhérohej qé ¢do fshat t'i
japé nga pesé veté peng, té cilét do té géndronin né Prizren derisa té
geté€sohej situata. Gjenerali serb né fund, kércénohej: “Nése nuk
plotésohen kéto kushte, téré pasuria dhe fshatrat do t€ bombardoheshin”.
Kérkesa dhe kushte té tilla ultimative né kété kohé pati shumé, por ato
nuk u plotésuan nga popullata shqiptare.

Metoda e marrjes s€ njerézve peng u shfrytézua edhe “si mjet mé
efikas pér shpejtimin e procesit t€ ¢armatimit” t€ popullatés shqiptare né
ato kohé té véshtira té pushtimit. U syrgjyrosén kategori té ndryshme:
kreré, vojvodeg, bajraktaré, agallaré, kryepleq fshati, tregtaré, pasaniké, pa
Iéné anash edhe ndonjé individ gé i kishte béré shérbime ushtrisé dhe
pushtetit malazez. Né fillim té muajit mars 1913 numri i robérve té luftés
ishte shtuar shumé né burgun e Nikshiqgit, thuhet né dokumente arkivore
té kohés.

Politika serbe dhe malazeze me veprimet e tilla ¢njerézore u shtri
né té gjitha viset e banuara me shqiptaré. Paria shqiptare u ndog ané e
mbané viseve nga silleshin bandat pushtuese. Né shtypin serb té kohés
thuhej: “Nj€ pjes€ e popullatés shqiptare u vra, njé pjesé u mbyll népér
burgje ku maltretohej dhe mbytej nga specialisté pér vrasje”. Késhtu,
vazhdohej té veprohej pér cdo dité. Veprime kriminale té shumta nga

ushtria dhe bandat vrastare serbe e malazeze u béné edhe né krahinén e
Rugovés.

Se vértet Mbretéria Serbe dhe ajo malazeze né vitet 1912- 1913
silleshin shumé keq ndaj robérve shqiptaré té luftés gé mbaheshin peng,
déshmon edhe veprimi i intelektuales sé madhe evropiane, Edit Durham,
e cila né shenjé revolte i ktheu dekoratat mbretit Nikolla té Malit té Zi, té
cilat i kishte pranuar disa vite mé paré. Pér té njéjtat arsye, ajo ia ktheu
dekoratat edhe Mbretit té Serbisé Petrit.

Luftérat kundér pushtuesve osmané né viset e Ballkanit
shpeshheré jané zhvilluar edhe nén parullén fetare — té shpélarjes sé
hesapeve ndérmjet krygit dhe gjysméhénés. 2 Shkrirja e elementit
clirimtar dhe fetar né njé, ishte karakteristiké né luftérat e popujve sllavé
dhe popullit grek, gjaté té cilave konvertimi ose ndérrimi me dhuné i fesé
béhej géllim parésor. Me veprime té tilla té dhunés fizike dhe psikike u
mor edhe pushteti ushtarako-policor i Malit té Zi né vitet 1912- 1913. Té
ndikuar nga propaganda e Kishés Ortodokse serbe dhe ruse, pushtetarét
malazias kishin dhéné paralajmérime pér veprime té tilla kriminale ndaj
popullatés se viseve fginje té banuara me shqiptaré e boshnjaké. Késhtu
kishte deklaruar edhe veté ish-ministri i Luftés i mbretit Nikollé, Mitar
Martinoviq: “Pagézimi (konvertimi H.K.) do té jeté detyré dhe géllim
parésor i geverisé malazeze né viset qé do té pushtohen né Luftén e Paré
Ballkanike”. !° Arritja e kétij objektivi nuk nénkuptonte vetém
gatishmériné ushtarake, “por edhe pérgatitjen intensive té€ popullit
malazez né rrafshin psikologjik, duke e ushgyer sa mé shumé me mitin e
Kosovés né ményré gé né kushtrimin e paré té turrej, cili mé i pari do t'ia
marré hakun asaj.”“** Veprimet e tilla propagandistike edhe pse pa
ndonjé mbéshtetje né fakte historike dhe té realitetit t€ kohés arritén té
ndezin ndjenjat nacionaliste dhe hegjemoniste te popujt sllavé té
Ballkanit dhe késhtu shkaktuan déme té médha ndaj fqinjve, por i
shkaktuan edhe vetvetes déme té€ médha né njeréz.

Duhet konstatuar se historiografia shqiptare si edhe ajo e vendeve
dhe popujve fqinj, ende nuk e kané dhéné vlerésimin e tyre shkencor, si

209 7ekeria Cana, Gjenocidi i Malit té Zi mbi popullin shgiptar 1912- 1913
(Dokumente), Prishting, 1997, f. 22.

dhe nuk kané béré ndonjé kualifikim profesional juridik té kétyre
veprimeve edhe pse dihet se ishin vepra té cilat i pérkasin kategorisé sé
krimeve t€ rénda kundér njerézimit. Né keté studim té€ shkurtér, do té
pérgendrohemi né trajtimin e njé segmenti té€ krimeve té rénda té luftés e
gé ishte dhuné psikologjike (shpirtérore), konvertimi ose ndérrimi me
dhuné i besimit fetar, gé pér nga pesha e pérgjithshme, heré-heré ishte mé
e réndé se torturimi, vrasja ose masakrimi i popullatés civile shqgiptare né
viset ku po vepronte ushtria e shfrenuar malazeze gjaté viteve 1912-
1913, duke pérfshiré kétu edhe krahinén e Rugovés.

Shteti i Malit té¢ Zi gjaté luftés pér okupimin e kétyre viseve
shqiptare, kishte deklaruar se garantonte liriné e fesé pér popullatén e
viseve té pushtuara, por doli shumé shpejt se ajo ishte njé génjeshtér.
Ulemasé islame té té gjitha niveleve nuk iu lejua té kryente asnjé shérbim
fetar né ditét pas pushtimit. Objekteve té tyre fetare, xhamive dhe
mejtepeve iu vu dryni me arsyetimin se ato ishin “cerdhe e kultivimit té
fanatizmit fetar”. Ké&shtu, para dyerve t€ tyre qéndronin rojet e
armatosura. Né té njéjtén kohé kishte filluar propaganda e ngjeshur pér
kinse pérgafimin e fesé ortodokse sipas modelit té Rusisé.

Misionarét e kishés ortodokse gjaté rusifikimit té popujve té
pushtuar, krahas pagézimit té tyre, u impononin mbajtjen e veshjeve ruse,
pérvetésimin e emrave rusé dhe flakjen e pérnjéhershme té kulturés sé
tyre kombétare. Po kété metodé e pérdori edhe Mali i Zi. Mirépo, ky
model 1 propagandés nuk dha rezultate t€ pritura, “ngase n€ muajin e paré
né Berané dhe né Plavé u pagézuan vetém disa familje, té cilave u priu
Mulla HajroBashigi (Bashaj) qé mori emrin e ri BalshaBalshiq”**? dhe
mori si shpérblim postin e kryetarit té gjykatés ushtarake né Guci. Ky ish
népunés i Bashkésisé Islame, ishte shndérruar n€ shembullin e njeriut mé
té urryer t€ késaj rrethine, n€ ato kohé té véshtira.

Pérderisa njé numér i madh i hoxhallaréve té tjeré né kéto vise qé
nuk e ndogén shembullin e keq té€ kolegut té tyre t& deridjeshém,
veprimet e tyre i paguan me koké.

Besimtarét myslimané kudo né rrugé torturoheshin, rriheshin me
kamxhik ose vriteshin. Né Berané, Plavé, Guci, Rugové e gjetiu,
qytetaréve u rrémbeheshin nga koka “fesat” dhe i detyronin t€ mbanin

212G shénimi 1. 29.

“kapicén” malazeze né shenjé nénshtrimi, kurse grave té besimit
mysliman ua ndalonin té mbanin percet, ua grisnin ato dhe i fyenin. Pas
reprezaljeve té papara té kryera nga pushteti ushtarako policor malazez
gjaté aksioneve té mbledhjes sé arméve nga popullata shqgiptare, né
pranverén e vitit 1913 zhvillohej edhe fushata e planifikuar e
konvertimit- ndérrimit me dhuné té fesé.

Mé 15 mars 1913 ishte nxjerré shpallja ku thuhej: “E téré
popullsia té braktiste fené islame dhe té delte para godinés sé
pushtetit™®?, gjé qé ajo e refuzoi. Té nesérmen filloi burgosja e njerézve
té dalluar bashké me hoxhallarét. Ploja filloi me pushkatimin né Raciné
(afér Plavés) té 11 njerézve té dalluar, parisé sé Plavés, té cilét mé 18
shkurt 1913, i kishin dérguar mbretit Nikollé ankesén pér shkak té
terrorizimit té popullsisé sé késaj ane. Kurse shkaku i dénimit té tyre
shpjegohej, gjoja pér arsye té bashképunimit té tyre me komité.
Komandanti Pantoviq pushkatoi né Guci mé 18 mars 1913, 12 shqiptaré
té dénuar nga gjykata ushtarake me té njéjtin “arsyetim” pér “rebelim dhe
bashképunim me komitét”. K&to pushkatime nuk pérkonin rastésisht me
konvertimet. Vetém njé dité pas kétyre veprimeve kriminale gati gjithé
fshatarét e Arzhancés sé Epérme nga frika shkuan né Andrievicé me
“kapica” malazeze n€ koké pér t€ kérkuar kalimin né besimin ortodoks.
Cemoviqi i dérgonte Ministrisé sé Brendshme né Cetiné njoftimin se mé
20 mars do té konvertoheshin 183 veta nga Gucia dhe fshatrat e Plavés.
Po né kété kohé kapiteni Dragoviq bénte me dije “déshirén” e 17
familjeve té Vuthajve qé té “pérqafojné besimin ortodoks”, madje thuhet
se ata “d€shirojné€” t’i kthejné xhamité e tyre né kisha. Né realitet kéto
veprime béheshin nga individé té pakté dhe labilé, té cilét nuk ishin né
gjendje ta duronin frikén e dhunén qé po pérdorte pushteti ushtarako-
policor malazez gjaté ekspeditave pushtuese té viseve shqiptare.

Vala e krimeve té rénda kundér popullatés sé pambrojtur po
vazhdonte me intensitet té shtuar dhe po shtrihej edhe né viset e tjera
shqiptare gé ishin pushtuar gjaté muajve té fundvitit 1912. Popi i Gucisé,
GjorgjeShekullarac, né bisedén gé kishte zhvilluar me korrespondentin e
gazetés Politika té Beogradit (Muk Dragoviq), lavdérohej se kishte
pagézuar 12.000 myslimané.?* Propagandé té tillé bénin edhe shumé

23pg aty, f. 30.
“4Mustafa Memiq, Plav i Gusinje, Beograd 1989, f. 207.

titullaré té tjeré té kishés ortodokse si edhe pushtetaré e oficeré ushtaraké
té pushtuesit malazez

Fushata kriminale e konvertimit t¢ dhunshém ishte shtriré thuaja
se né gjithé hapésirén shqiptare té viseve t€ okupuara nga Mali 1 Zi. Pas
nj€ kohe t& shkurtér kishte filluar t€ béhej edhe institucionalizimi i kétij
veprimi t€ turpshém e kriminal. Késhtu né Pejé dhe rrething, bartés i
procesit t&€ ndérrimit me dhuné t&é fes€ ishte e ashtuquajtura: “Li%a pér
propagandé e konvertim” si dhe “ Drejtoria e qarkut té Pejés”.21 Kéto
organe té pushtetit okupues malazez po ashtu deklaronin se konvertimi
po béhej me kérkesé dhe déshiré t€ veté popullsisé sé “viseve té cliruara”,
gj€ qé n€ asnjé rast ose ményré t€ besueshme nuk mund t€ argumentohe;j
me prova konkrete dhe té cilés gjé nuk i besonte askush. Nga shkrimet e
shumta té késaj kohe gjejmé edhe kéto t€ dhéna nga njé raport i njé
komisioni nga Peja, 1 vitit 1913, ku n€ mes tjerash thuhej: “se ata q€ i
konvertonte popi e i spérkaste me ujin kishtar, me t€ shpejté shkonin né
pérrua ose né lumin mé té aférm dhe ¢ lanin vendin e spérkatur duke e
férkuar fytyrén me réré derisa u dilte gjaku”.”*°Té dhéna t& ngjashme
sjellin edhe shkrimet e tjera ku thuhet se: “edhe pas konvertimit
shqiptarét iknin né€ viset e aférta ku sundonin serbét dhe shumica prej tyre
nuk e dinin emrin e ri ortodoks, por pérgjigjeshin se até e di kumbara.”?!’
Edhe kujtimet e ruajtura prej anétaréve t€ familjeve q€ kané pérjetuar
kété metodé dhune plotésojné tablon e njohurive tona. Sipas déshmisé sé
familjes Tahiri nga fshati Drenovc i Klinés, ekspedita pér konvertim u
sulmua nga AvdiTahiri. Ai 1 kérceu priftit ortodoks né gjoks prej katit
tédyté t€ kullés dhe i1 shkaktoi léndime, deshi ta ngulfaste né€ shenjé
revolte, por pércjellésit dhe tépranishmit e kapén me té shpejté dhe e
lidhén. E maltretuan shumé dhe deshén ta vrasin, por né€ saje t€ dhénies
s€ ryshfeit t& madh dhe t€ déshmisé se kinse &sht€ i sémuré Avdiu
shpétoi. #® Veprime t& ngjashme ishin béré ané e mbané viseve t&
pushtuara shqiptare.

“5Golgota e popullit shgiptar né Kosové 1912- 1918, Shkéndija, prill 1991, f. 12.
2% Sj shénimi 2, f. 39.

“"\Milorad Ekmegic, Ratni cilevi Srbije 1914, Beograd, 1973, f. 129.

“8Deklaraté e Musli Avdiut, (78 vjeg) i biri i Avdi Tahirit nga fshati Drenoc, dhéné
autorit mé 1970.

Pér shkak té gjendjes tejet t€ rénd€ t€ Krijuar nga veprimet e
shumta kriminale té pushtetit ushtarako-policor, lokal e gendror né kéto
vise t&€ okupuara ishte detyruar té reagonte edhe Komanda supreme e
ushtris€ serbe e cila i urdhéroi komandantit t&€ Armatés III (e cila né kété
kohé e kishte seliné n€ Prizren) g€ t’u urdhérojé forcave ushtarake t&
stacionuara né Kosové, qé pér kété céshtje t& mos béhen presione dhe
represalie, q€ shqiptarét myslimané dhe katoliké t& kalojné né
konfesionin ortodoks, derisa té mos vendoset rendi e getésia.”*® Késhtu
veprohej ngase vendet e ndryshme t€ Evropés e sidomos Austro-
Hungaria kishte filluar té reagonte ashpér ndaj veprimeve t€ tilla,
sidomos kur ishte fjala pér popullatén katolike té késaj pjese té Ballkanit
ndaj té ciléve kishte siguruar njé lloj t€ protektoratit.

Numri i té konvertuarve me dhuné ishte i madh edhe né viset e
Kosovés pérkatésisht né shumé vendbanime té Rrafshit té Dukagjinit si
né Rugové, Pejé, Decan dhe Gjakové. Né té njéjtén pozité me shqiptarét
e besimit mysliman ishin edhe shqiptarét e besimit katolik, prej té ciléve
kérkohej gé pa asnjé kusht té béheshin té gjithé besimtaré ortodoks. Pér
shkak té kundérshtimit t& veprimeve té tilla mé 7 mars 1913 u vra Até
Luigj Pali né Janosh afér Gjakovés, i cili ishte burgosur e torturuar sé
bashku me gjashtédhjeté shqiptaré.

“Arhiv Srbije, Beograd, Ministarstvo Prosvete i crkvenih poslova, dok br. 641, 28. II.
1914,

Prof. Dr. Haki Kasumi, Institute of History, Prishtina

ALBANIAN ETHNIC MARCH AND VIOLENT CHANGE OF
RELIGION AND NATIONALITY IN RUGOVA PROVINCE,
PLAVA AND GUCIA (1912-1913)

The cruelty of criminal activity of the Montenegrin military
power in 1913 damaged the Albanian population significantly in their
ethnic territories, which they occupied. At the same time, this concerned
a part of the governments of Europe and the democratic world, which
ordered the termination, especially as an anti-civilized and unacceptable
action. Following the rise of the international pressure, this form of
terrorizing the Albanian population across the occupied territories of
Rugova, Plava and Gucia, was interrupted. However, the criminal actions
continued, which included other elements of genocide too, aiming at
ethnic cleansing of these territories from Albanians and populating it
with the Slavic inhabitants: Montenegrins and Serbians from territories
outside Kosovo.

